
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՏԱԽԱԶՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.ՀՀ գլխավոր դատախազություն
	15.11.2023

	
	01//21163-2023

	Դիտողություններ և առաջարկություններ առկա չեն
	

	2. ՀՀ ֆինանսների նախարարություն
	27.11.2023

	
	01/8-3/22997-2023

	Նախագծով առաջարկվում է ՀՀ կառավարության պահուստային ֆոնդից ՀՀ դատախազությանը հատկացնել 113,683.5 հազ. դրամ գումար՝ ՀՀ գիտությունների ազգային ակադեմիայի «Փորձաքննությունների ազգային բյուրո» պետական ոչ առևտրային կազմակերպությունից փորձաքննությունների ծառայություններ ձեռքբերելու նպատակով:
Նախագծին կից ներկայացված հիմնավորման համաձայն՝ հաշվի առնելով 2023 թվականի ընթացքում դատական փորձաքննությունների կատարման փաստացի արձանագրված միջին տեմպերը և ծավալները, կատարված նախնական հաշվարկները և կանխատեսումները, 2023 թվականի համար նախատեսված՝ 735,678.0 հազ․ դրամն ամբողջությամբ կսպառվի 2023 թվականի նոյեմբեր ամսվա սկզբին:
Այդ կապացությամբ հայտնում ենք, որ ՀՀ դատախազության կողմից իրականացվող 1013 ծրագրի «11001. Փորձաքննության ծառայությունների տրամադրում» միջոցառման գծով  ՀՀ 2023 թվականի ինն ամիսների համար նախատեսվել է 551,758.5 հազ․ դրամ, մինչդեռ փաստացի կատարողականը կազմել է 501,777.0 հազ․ դրամ: Ընդ որում, հարկ է նշել, որ հաշվետու ժամանակահատվածում մի շարք փորձաքննությունների գծով նախատեսված և փաստացի կատարողականի թերակատարման պարագայում Նախագծով առաջարկվում է արդյունքային չափորոշիչի ավելացում (մասնավորապես, «ստորագրության փորձաքննության» արդյունքային չափորոշիչը հաշվետու ժամանակահատվածում կազմել է 239 հատ, փաստացի կատարողականը՝ 194 հատ և լրացուցիչ ներկայացվել է ևս 40-ի պահանջ, «փաստաթղթի ռեկվիզիտների փորձաքննություն» արդյունքային չափորոշիչը հաշվետու ժամանակահատվածում կազմել է 62 հատ, փաստացի կատարողականը՝ 9 հատ և լրացուցիչ ներկայացվել է ևս 3-ի պահանջ և այլն):
Այդ կապակցությամբ հայտնում ենք, որ նկատի ունենալով, որ ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդը ծանրաբեռնված է ՀՀ կառավարության որոշումներով և որոշումների նախագծերով, առաջարկում ենք հարցը քննարկել ՀՀ կառավարության առաջնահերթությունների տեսանկյունից՝ հաշվի առնելով ներկայիս սոցիալական և հումանիտար մարտահրավերները:
Ելնելով վերոգրյալից առաջարկում ենք վերագնահատել պահանջվող գումարի չափը և դիտարկել խիստ անհրաժեշտ ծախսերը ՀՀ 2023 թվականի պետական բյուջեով ՀՀ դատախազության կողմից իրականացվող ծրագրերի և միջոցառումների գծով տնտեսված միջոցների հաշվին կատարելու հնարավորության հարցը (մասնավորապես ՀՀ դատախազության պահուստային ֆոնդի մնացորդը 22.11.2023թ. դրությամբ կազմում է 124,436.5 հազ․ դրամ):
Ինչ վերաբերում է Նախագծին, ապա N 2 հավելվածում անհրաժեշտ է ավելացնել ծախսային ծրագրերի բյուջետային հատկացումների գլխավոր կարգադրիչի անվանումը:
	Չի ընդունվել
ՀՀ  դատախազության  կողմից իրականացվող 1013 ծրագրի «11001 Փորձաքննության ծառայությունների տրամադրում» միջոցառման գծով  2023 թվականի ինն ամիսների համար փաստացի կատարողականը կազմել է ոչ թե 501,777.0 հազ. դրամ, ինչպես նշված է ՀՀ ֆինանսների նախարարության դիրքորոշման մեջ, որը համապատասխանում է ոչ թե փաստացի կատարվածին,  այլ մինչև  2023 թվականի սեպտեմբերի 30-ը ներառյալ կատարված և տվյալ ծրագրով այդ ժամկետում արդեն իսկ կրեդիտագրված դրամական հոսքի մեծությանը, իսկ կատարողականը պայմանագրով սահմանված  551,758.8 հազ. դրամի պայմաններում  փաստացի կազմել է 573,417.0 հազ. դրամ, այսինքն տվյալ ժամանակահատվածում ծրագիրը գերակատարվել է 21,658.5 հազ. դրամի չափով: Փաստացի կատարված և կրեդիտագրված դրամական հոսքի տարբերությունը պայմանավորված է այն հանգամանքով, որ 2023 թվականի սեպտեմբեր ամսվա ընթացքում կատարված և ավարտված փորձաքննությունների համար գումարները կրեդիտագրվել են հոկտեմբեր ամսվա ընթացքում:
Հարկ է նաև նշել, որ 2023 թվականի համար նախատեսված 735,678.0 հազ. դրամ գումարն արդեն իսկ փաստացի սպառվել  է 2023 թվականի  նոյեմբերի 28-ի դրությամբ, ընդ որում այն կարող էր սպառվել դեռևս մինչև 2023 թվականի նոյեմբերի 20-ը, սակայն, հաշվի առնելով քրեական հետապնդման սահմանափակ ժամկետներով պայմանավորված նոյեմբեր ամսվա ընթացքում պարտադիր ելքագրման ենթակա ընթացիկ փորձաքննությունների առկայության հանգամանքը, արդեն իսկ ավարտման փուլում գտնվող որոշ փորձաքննությունների եզրակացությունների ելքագրումը հետաձգվել է պայմանագրի վերջին մնացորդ գումարների շրջանակներում նշված առավել հրատապ փորձաքննությունների եզրակացությունների ելքագրման  հնարավորություն ընձեռելու նպատակով, ինչն արդեն իսկ իրականացվել է:
Հարկ է նշել, որ  ՀՀ ԳԱԱ «Փորձաքննությունների ազգային բյուրո» ՊՈԱԿ-ում քրեական վարույթների շրջանակներում նշանակված՝ փորձաքննությունների տարբեր տեսակներով ներկայումս առկա շուրջ 8000-ից ավելի հետազոտելի օբյեկտների փորձաքննություններից հայցվող լրացուցիչ ֆինանսավորման շրջանակներում մինչև տարեվերջ նախատեսվել է ապահովել փորձաքննությունների տարբեր տեսակներով 2000-ից ավելի հետազոտելի օբյեկտների անհրաժեշտ փորձաքննությունների կատարումը, իսկ մնացած և մինչև տարեվերջ դեռևս նշանակման ենթակա փորձաքննությունների կատարումը կտեղափոխվի 2024 թվական:
Վերոգրյալից և ներկայացված նախագծի հիմնավորումներից հետևում է, որ ՀՀ ԳԱԱ «Փորձաքննությունների ազգային բյուրո» պետական ոչ առևտրային կազմակերպությունից  փորձաքննությունների ծառայություններ ձեռք բերելու նպատակով ՀՀ դատախազությանը 113,683.5 հազ. դրամ գումար հատկացնելու առաջարկությունը հիմնավոր է և խիստ անհրաժեշտ, որի չտրամադրման դեպքում էապես կխաթարվեն մինչև ընթացիկ ֆինանսական տարվա ավարտը ելքագրման ենթակա փորձաքննություններին առընչվող քրեական վարույթների բնականոն ընթացքն ու դատավարական ժամկետները: 
Ինչ վերաբերում է ՀՀ կառավարության պահուստային ֆոնդի ծանրաբեռնվածությամբ պայմանավորված նշված՝ 113,683.5 հազ. դրամ գումարի չափով փորձաքննությունների ծառայությունների ձեռքբերման նպատակով խիստ անհրաժեշտ գումարի ՀՀ 2023 թվականի պետական բյուջեով ՀՀ դատախազության կողմից իրականացվող ծրագրերի միջոցառումների գծով տնտեսված միջոցների հաշվին կատարելու հնարավորության հարցի դիտարկմանը, ապա ՀՀ դատախազության պահուստային ֆոնդի փաստացի մնացորդը 22.11.2023թ.-ի դրությամբ կազմում է 14,385.3 հազ. դրամ, իսկ ՀՀ դատախազության պահուստային ֆոնդի միջոցները չնախատեսված ծախսերի համար են, որոնք ի հայտ են գալիս աշխատանքային գործունեության ընթացքում և մինչև սույն թվականի ավարտը դեռևս մեկ ամսից ավելի ժամանակ կա, ուստի այդ գումարը հնարավոր չէ ուղղել այդ նպատակի համար: Ինչպես նաև տեղեկացնում ենք, որ նախարարության կողմից ներկայացված 124,436.5 հազ. դրամ գումարի 110,000.0 հազ. դրամն արդեն իսկ օգտագործվել է ՀՀ դատախազության կարիքների համար՝ վարչական սարքավորումների ձեռքբերման համար (սարքավորումների հիմնական մասի պայմանագրերն արդեն իսկ կնքվել են, իսկ մնացած մասն էլ գտնվում են կնքման փուլում):

